Konig, Adrio 1993 — Menslike mense: Gelowig nagedink, Deel 5: Oor die mens
en die sonde in die praktyk

In Hervormde Teologiese Studies 49, 373-376 van Maart/Junie 1993 het ek 'n baie
positiewe en waarderende resensie oor 'Bondgenoot en Beeld: Gelowig nagedink, Deel 5'
op ons rakke geplaas. Deel 5 handel oor die praktiese konsekwensies van Deel 4. Hierdie
boek is heelwat makliker leesbaar as die vorige boek. Dit was ook s6 bedoel. Kénig wou
die konsekwensies van die Bybelse antropologie op so 'n wyse uitspel dat meer as ingewyde
teoloé daarvan kan kennis neem. 'n Mens wil daarom die hoop uitspreek dat predikante
hierdie boek aan lidmate en kerkraadslede sal bekendstel.

In hoofstuk 1 tree Kénig met vier mensbestkouings in Suid-Afrika in gesprek, naamlik die
mensbeskouing van apartheid, die liberale mensbeskouing, die tradisionele mensbeskouing
van Afrika en die mensbeskouing van die bevrydingsteologie. Hoofstuk 2 handel oor
menseregte. Hy behandel die aard, geskiedenis, fundering van en teenstand teen mense-
regte. Hoofstuk 3 handel oor die feminisme. Hy beantwoord die vrae: is God manlik en is
feminisme geregverdig? Verder word daar na die vrou in die Bybel gekyk. Hoofstuk 4
handel oor evolusie. Die outeur tree onder andere in gesprek met die Darwinisme en gee sy
siening van die verhouding tussen skepping en evolusie. Hoofstuk 5 gaan oor die ou vraag-
stuk van siel en liggaam.

Ek is van mening dat hierdie boek 'n uitstekende basis vir verdere besinning en dis-
kussie binne die Suid-Afrikaanse teologiese toneel bied. Ko&nig het 'n gebalanseerde aan-
bieding van sensitiewe en omstrede sake. Hy is versigtig en sensitief teenoor almal, maar
skroom nie om kritiek vanuit 'n Bybelse perspektief te lewer nie. Alle teoloé — wit en
swart, links en regs — kan daarom hierdie boek met vrug vir besinning en diskussie gebruik.
Gemeentepredikante sal hierdie boek ook met groot vrug vir besprekings in hulle gemeentes
kan gebruik. 'n Magdom inligting word op 'n verstaanbare wyse aangebied vir gebruik.
Kénig se eie perspektiewe kan ook met groot vrymoedigheid met lidmate gedeel word. Hier-
die is dié tipe boek wat 'n predikant 'n middag uit die verknorsing kan help wanneer hy

byvoorbeeld die aand oor 'n saak soos evolusie by 'n Bybelstudiegroep moet gaan praat. Dit
beteken. natuurlik nie dat ons hier met 'n populére boek te make het nie. Soos daar van
iemand soos Kénig verwag kan word, het hy deeglike navorsing oor al die sake gedoen. Oor
sy belesenheid hoef niemand te ‘twyfel nie. Afgesien van die uitvoerige bibliografie, kom
daar ook 'n teksregister, 'n onderwerpregister en outeursregister in die boek voor.

In die voorwoord spreek Konig die onsekerheid uit of Deel 6 wat oor die voorsienigheid
gaan handel, wel in Afrikaans beskikbaar gestel kan word. Dit sal' 'n baie groot jammerte
wees indien hierdie reeks om finansiéle redes in Afrikaans gestaak sal moet word. Ons
spreek die vertroue uit dat Kénig wel 'n uitgewer sal vind vir 'n boek wat beloof om groot
belangstelling te lok. Hiervan is die diskussies wat alreeds in die dagpers oor sy oortuigings
gevoer is, 'n bewys. My oproep aan almal is die volgende: koop asseblief die boek!! Ons
kan nie toelaat dat mense wat werk van internasionale gehalte in Afrikaans lewer, ont-
moedig word om daarmee voort te gaan nie.





